
Avni REXHA

PERPJEKJET PER RIMEKEMBJEN DHE AFIRMIMIN
NDERKOMBETAR Ti UNIVERSITETIT TE PRISHTINES
GJATE VITEVE 1991-1998

Dekada e fundit e shekullit njézeté u karakterizua me zhvillime
dramatike né gjitha aspektet e jeté€s ekonomike-shoqgérore e politike né
Kosové. Suprimimi i autonomisé s€ Krahinés Socialiste Autonome t&
Kosovés né mars t€ vitit 1989 dhe rrjedhimisht uzurpimi 1 gjitha
kompetencave legjislative-ekzekutive nga Republika e Serbisé krijoi njé
realitet t€ ri politik né Kosové. Ligjet diskriminuese t€ miratuara nga
Kuvendi 1 Serbisé qé pér synim kishin shuarjen e vetéqgeverisjes, cenimin
e t& drejtave kombétare shqiptare dhe integrimin e Kosovés né sistemin
legjislativ t€ Serbisé, ishin t& papranueshme pér popullsiné shqgiptare né
Kosové. N& pérpjekje pér t€ mbrojtur t€ arriturat politike dhe pér té
mbajtur t€ hapur rrugén e pércaktimit politik né€ kohén kur Jugosllavia po
shkonte drejt shpérbérjes s€ sigurt, shqiptarét e Kosovés vendosén t€ mos
i pranonin e t€ mos i zbatonin ligjet diskriminuese e jo kushtetuese té
Serbisé. Né kété ményré filloi organizimi paralel 1 institucioneve politike,
arsimore, shéndetésore, kulturore, informative etj., baza e s€ cilés
géndronte né€ Deklaratén e 2 korrikut 1990 dhe né Kushtetutén e
Republikés sé Kosovés, té shpallur mé 7 shtator 1990.!

Organizimi 1 sistemit paralel nénkuptonte njé hap para drejt
sendértimit t€ ambicieve t&€ popullit shqiptar né Kosové pér liri e
pavarési, kurse arsimi ishte njé nga shtyllat kryesore qé kété ide e
mbéshteti dhe e mbajti gjallé gjaté gjithé kohés. Refuzimi pér pranimin e
plan-programeve mésimore t€ Serbis€ apo t€ integrimit né€ sistemin
arsimor té€ Serbis€ rezultoi me débimin e nxénésve, studentéve dhe

! Noel Malcolm, Kosova - njé histori e shkurtér, Koha, Prishting, 2001, f. 361.

mésimdhénésve shqiptaré nga objektet shkollore e universitare, né
pérjashtimin e mésimdhénésve shqiptaré nga puna si dhe né pérjashtimin
e gjithé punonjésve arsimoré qé refuzonin t’i bindeshin ligjeve t€ Serbisé.
Késhtu, duke filluar nga 1 tetori i vitit 1991 nuk u lejua mbajtja € mésimit
universitar né€ gjuhén shqipe. Rreth 1 000 mé&simdhénés dhe 25 000
studenté shqiptaré mbetén jashté fakulteteve, shkollave t€ larta, gendrave
studentore, bibliotekave, konvikteve e laboratoréve, t€ cilat u pérvetésuan
nga regjimi serb.’

Né pajtim me frymén e cekur mé lart€ q€ nga viti 1992 filloi
organizimi i mésimit né objekte private, t&€ cilat u quajtén “shtépi-
shkolla”. N& kété ményré filloi funksionimi 1 njé sistemi paralel arsimor
gé bazén e kishte né ligjet e Kosovés qé ishin né fuqi para shfuqizimit
arbitrar t€ tyre nga Kuvendi i Serbis€. Organizimi 1 mésimit népér shtépi-
shkolla u bé nén ombrellén e Ministrisé s€ Arsimit t€ Republikés sé
Kosovés (MARK), e cila pér shkak t€ rrethanave t€ njohura vepronte
jashté Kosovés. Mésimi népér shtépi-shkolla né ményré institucionale
ishte organizuar nga 20 janari 1992 deri mé 22 mars 1999, kur &shté
ndérpreré né térési pér shkak t€ gjenocidit té forcave policore e ushtarake
serbe kundér popullatés civile t€ Kosovés.” Sigurisht, datat e mésipérme
konsiderohen si zyrtare ngaqé dihet qé né nj€ pjesé t€ madhe t&€ Kosovés
mésimi €shté ndérpreré qysh gjaté vitit 1998, pér shkak t€ rrethanave té
cekura mé larté.

Procesi arsimor universitar u organizua né kushte t€ rénda,
kryesisht népér shtépi private, bodrume, garazhe, dhoma té
papérshtatshme. Mungonin bibliotekat, laboratorét e kabinetet e
nevojshme, e pa bursa studimore. Né pamundési pér t’u strehuar né
konvikte studentéve u dolén né ndihmé qytetarét e Prishtinés t€ cilét 1
pranuan ata né shtépité e tyre. Pér mé tepér, studentét dhe mésimdhénésit
u ballafaquan edhe me kércénimin e pérhershém nga policia serbe e cila i
torturonte shpeshheré né rrugé apo gjaté procesit mésimor, prandaj edhe
objektet ku mbahej mésimi ishin zakonisht né pjesét periferike t€ qytetit
ku frekuentimi i policisé serbe ishte mé i rrallé. Edhe né kéto kushte té
rénda policore, ekonomike, pedagogjike e psikologjike, studentét jo

X Universiteti i Prishtinés, 1970-2000, Prishting, 2000, f. 15.

? Zijadin Gashi, 25-vjetori i organizimit t& mésimit né shtépi-shkolla, Google Internet,
http://www.botasot.info/historia-lajme/643147/25-vjetori-i-organizimit-te-mesimi-ne-
shtepi-shkolla/, qasja 10 shkurt 2017.

vetém g€ nuk e braktisén Universitetin, por ata dhané ndihmén e
shuméfishté pér rimékémbjen dhe mbijetesén e pavarur té tij.4

Pavarésisht gjitha sfidave, mésimdhénésit dhe studentét e
Universitetit t€ Prishtinés ( UP) ia kishin dalé¢ g€ ta vendosnin né binaré
t& funksionimit t€ rregullt procesin e mésimit universitar. Tani kur
mésimi kishte filluar t&¢ mbahej né objektet private, kur organizimi dhe
mbarévajtja e procesit mésimor ishte konsoliduar, para drejtuesve té
Universitetit t€ Prishtinés doli ¢éshtja e bashképunimit ndérkombétar dhe
ndéruniversitar qé shtrihej né dy objektiva: (1) ndihma né rimékémbjen e
Universitetit ose né plotésimin e nevojave akademike, si dhe; (2)
afirmimi dhe njohja e UP nga institucione akademike apo geveri té
vendeve t€ ndryshme. Derisa objektivi i par€ kishte t€ bénte kryesisht me
sigurimin e pérvojave t€ reja, t€ mjeteve dhe teksteve mésimore dhe
mbulimin e profileve studimore g€ mungonin, objektivi i dyté kishte edhe
réndésin€ e vecanté, sepse do té€ shogérohej edhe me sensibilizimin e
opinionit ndérkombétar pér t€ vértetén e zhvillimeve politike e arsimore
né€ Kosové. Pér t’1 arritur objektivat e pérshkruara mé lart drejtuesit e UP-
s€ 1u drejtuan fillimisht universiteteve dhe shtetit shqiptar e mé pas edhe
universiteteve apo asociacioneve ndérkombétare.

Mbéshtetja nga Shqipéria

Tentativat e para pér bashképunim me institucionet arsimore té
Shqipérisé ishin zhvilluar qysh n€ mars 1991 kur Akademia e Shkencave
dhe Arteve e Kosovés kishte kérkuar rivazhdimin e marréveshjes sé vitit
1979 me Akademiné e Shkencave t€ Shqipéris€. Por, né két€ periudhé
Shqipéria ende respektonte dispozitat né fuqi me Republikén Socialiste
Federative t€ Jugosllavis€, késhtu qé€ pérgjigjja zyrtare ishte:
“...pérfundimi i marréveshjes tekniko-shkencore midis Akademisé soné
dhe ASHA té Kosovés, mund té béhet pasi té jeté nénshkruar marréveshja
midis Akademisé soné t¢ Shkencave dhe asaj t¢ Jugosllavisé”.

Njé pérgjigje e tillé tregon se nuk ishin vendosur ende kontaktet
zyrtare midis autoriteteve t€ Shqipéris€ me pérfagésues té€ shqiptaréve té
Kosovés lidhur me c¢éshtjen e organizimit t€ sistemit t€ jet€s e veprimit.
Si rezultat mungonte edhe ndonjé lloj marréveshjeje pér mundésiné qé
studentét shqiptaré t€ Kosovés t€ studionin né universitetet € Shqipérise.

* Hajrullah Koligi, Mbijetesa e Universitetit té Prishtinés 1991-1994, Universiteti i
Prishtinés, Prishting, 1995, f. 52-53; Gazeta Shkéndija, Prishting€, mars 1994, f. 8.

> Arkivi i Ministrisé sé Punéve té Jashtme té Shqipérisé (mé tej: AMPJ), Fondi: Kosova,
Dosja: B-VII/2, nr.: 1591, viti: 1991.

Prandaj, kérkesat e studentéve kosovaré/shqiptaré pér t’u regjistruar né
universitetet shqiptare ishin individuale dhe trajtoheshin pérmes kanaleve
diplomatike, njéjté sikurse edhe kérkesat e studentéve nga vendet e
ndryshme t€ botés. Sipas t€ dhénave t€ diplomacis€ shqiptare, gjaté
muajve gershor-shtator 1991, népér ambasadat shqiptare né vende té
ndryshme t€ botés ishin dorézuar kérkesa nga shqiptaré gé jetonin né
Jugosllavi pér t’i vazhduar studimet n€ degé t€ ndryshme té Universitetit
té Tirangs. Nga 419 kérkesa, 383 ishin nga Kosova, 24 nga viset tjera té
Jugosllavisé, kurse pjesa e mbetur ishin té huaj.6

Sidoqofté, néntori 1 vitit 1991 shénoi themelet e vendosjes sé
bashképunimit institucional midis Shqipérisé dhe Republikés s€¢ Kosovés.
Vizita e Bujar Bukoshit né€ Tirané, at€éheré kryeministér i Kosovés, dhe
takimi me autoritetet mé t€ larta t€ Shqipéris€, shénoi edhe fillimin e njé
bashképunimi t& koordinuar midis kétyre dy vendeve.’

Hapat e paré t€ bashképunimit né sferén e arsimit u vuné né
korrik t& vitit 1992 kur njé delegacion i UP-s&, i udh&hequr nga rektori,
prof. Ejup Statovci, zhvilloi bisedime me drejtuesit e universiteteve té
Tiranés, né t€ cilat tema gendrore ishte rimékémbja e Universitetit té
Prishtinés. Vizita u konkretizua me nénshkrimin e disa marréveshjeve té
bashképunimi midis UP-s& dhe Universitetit t€ Tiranés, Universitetit
Politeknik t€ Tiranés, Universitetit Bujqésor t€ Tirané€s dhe Universitetit
té Shkodrés.”

Frytet e kétij bashképunimi u manifestuan qysh né gusht t€ vitit
1992 kur rektori i UP-s&, prof. Ejup Statovci, e informonte ambasadén
shgiptare né Beograd mbi grupin e par€ t€ studentéve qé€ duhej t€ arrinin
né Tirané mé 23 gusht 1992.°

Regjistrimi kétij grupi studentésh ishte rezultat 1 marréveshjes sé
arritur mé€ 12 gusht 1992 midis ministrave t€ Arsimit t€ Shqipéris€ e té
Kosovés, dhe pérfshinte njé numér t€ kufizuar t€ tyre né fushat qé¢ nuk
funksiononin né Universitetin e Prishtinés, sikurse: Farmaci - 10,
Veterinari - 15, Pylltari - 7, Regji - 3, Gazetari - 2, Arkeologji - 3, Punim
druri -2."

Rrethanat e reja né fushén e arsimit né Kosové u manifestuan
edhe me pamundésiné e punés né hartimin dhe botimin e teksteve

® AMPJ, Fondi: Kosova, Dosja: B-VII/2, nr.: 1591, viti: 1991, f. 24-25.
7 AMPJ, Fondi: Kosova, Dosja: nr. 879, viti: 1993, f. 10.
¥ H. Koliqi, Mbijetesa e Universitetit...., f. 62.
? AMPJ, Fondi: Kosova, Dosja: B-VII, nr. 1103, viti 1992, f. 4.
10
Po aty, f. 6.

shkollore, sidomos tash kur shqiptarét e Kosovés ishin pércaktuar pér
rrugén e liris€ dhe pavarésis€é kombétare. Njé pércaktim i tillé sigurisht
g€ hidhte né drit€ nevojén e ndryshimit t€ teksteve shkollore, sidomos
nevojén qé né kéto tekste t€ pérfshiheshin elemente t€ karakterit
kombétar. Prandaj, né gusht 1992 pérfagésuesit e MARK dhe homologét
e tyre t€ Shqipéris€é lidhén njé marréveshje bashképunimi afatgjaté né
sferén e arsimit e kulturés. Esenca e marréveshjes géndronte né
bashkérendimin e veprimeve né€ hartimin e programeve t€ teksteve
shkollore, pér realizimin e studimeve t€ pérbashkéta né fushén e arsimit
duke krijuar grupe té pérbashkéta pune me synimet qé€ né t€ ardhmen té
arrihet né njésimin e teksteve dhe programeve shkollore. N& terme
konkrete, pala kosovare mori pérsipér shtypjen apo fotokopjimin e njé
pjese t€ teksteve shkollore nga Shqipéria, qé do t€ shérbejné pér mésime
nga nxénésit dhe studentét shqiptaré, kurse pala shqiptare merrte pérsipér
gé t€ pranojé né shkollat e larta né Shqipéri njé numér t€ kufizuar
studentésh nga Kosova, sipas kritereve t€ pércaktuara nga Ministria e
Arsimit e Shqipérisé (MASH)."!

Nga termet e késaj marréveshjeje theks mé t€ vecuar mori
interesimi pér t€ studiuar né Shqipéri. Kérkesat e studentéve kosovaré pér
té studiuar né€ universitetet e Shqipéris€ ishin t& médha. Arsyet e njé
interesimi kaq t€ madh géndrojné né disa faktoré ndér t€ cilat duhet
vecuar kushtet e studimit, g& ishin mé té mira sesa né¢ Kosové, dhe né
ikjen nga persekutimi serb, konkretisht shmangia nga rekrutimi i detyruar
i kosovaréve né ushtring serbe, sidomos né periudhén kur né viset tjera té
ish-Jugosllavisé kishin shpérthyer konflikte t€ armatosura midis
agresoréve serbé dhe popujve sllovené, kroaté e boshnjaké. Sipas disa t&
dhénave qé dispononte MARK, rreth 42 kosovaré kishin ikur né Shqipéri
vetém q€ t’1 shmangeshin shérbimit ushtarak serb, e té njéjtét tani
shprehnin vullnetin t€ regjistroheshin né universitetet shqiptare.12 Nuk
duhet harruar faktin se ikjet e kosovaréve t€ rinj nga shérbimi ushtarak
serb nuk e kishin adresé¢ vet€m Shqipériné, por edhe Evropén
Peréndimore, Turginé, e madje edhe vendet mé t& largéta.

Por, kérkesat e kosovaréve ishin té shumta kurse kuotat né
dispozicion nuk mjaftonin pér t’i ploté€suar ato. Prandaj, MASH né
shtator t€ vitit 1992 1 kishte bllokuar kérkesat individuale t€ studentéve

" Gazeta Bujku, Prishting, 15 gusht 1992.
"2 Arkivi Privat Muhamet Bicaj (mé tej: APMB), Dokumente t& ndryshme si ministér
gjaté viteve 1990-1999...

kosovaré dhe kishte kérkuar nga Universiteti i Prishtinés hartimin e njé
liste me studentét g€ duhej t€ pranoheshin né universitetet shqiptare.13

Ky akt ishte rezultat i njé kérkese gé€ vinte nga Qeveria e Kosovés
dhe nga Shoqata e Arsimtaréve Universitaré t€ cilét kishin shprehur
brengén tek organet drejtuese t& Universitetit té Tiranés (UT) se pranimi i
studentéve kosovaré né két€ universitet do t’i mbyllte pérfundimisht
rrugét e presionit mbi serbomé&dhenjté pér t€ celur Universitetin e
Prishtinés. Prandaj, gjaté vitit 1992 u pranuan vetém 50 studenté
kosovaré né UT."

Ky veprim, po ashtu, i vendoste marréveshjet mes dy vendeve né
binaré institucionalé duke ofruar kuota pér ato drejtime g€ ishin té
nevojshme apo gé nuk i kishte UP, dhe né kété¢ ményré kontribuonte né
mos zbrazjen e UP-s€ dhe t€ Kosovés né pérgjithési.

NEé pérgjithési, gjaté viteve 1991-1994 u vérejt njé bashképunim i
miré midis UP-s€ dhe universiteteve té Tiranés. Rektori Statovci shprehte
kénaqgésiné e njé bashképunimi té tillé sidomos né fakultetet, degét dhe
seksionet & nuk ekzistonin né UP, pra né profilet g€ i mungonin asaj.15 E
réndésishme ishte sidomos praktika profesionale dyjavéshe pér studentét
e Fakultetit t¢ Mjekésis€ dhe Fakultetit t&¢ Shkencave Matematikore
Natyrore té¢ UP-s&. Gjaté vitit akademik 1992/93 né€ universitetet
shqiptare studionin 33 studenté nga Kosova, kjo shifér u rrit pér 50 né
vitin akademik 1993/94 pér t€ arritur né€ 110 studenté gjaté vitit akademik
1994/95.'

Gjaté vitit akademik 1996/97 bashképunimi midis UP-s¢ dhe
universiteteve t€ Shqipéris€ kishte hyré né binaré t€ komunikimin
institucional né aspektin e regjistrimit t€ studentéve kosovaré né
universitetet shqiptare. UP-ja ishte konsoliduar pothuaj plotésisht dhe
autoritetet shqgiptare, mundé€sonin regjistrimin e studentéve kosovaré
vetém né fushat deficitare né Kosové."’

Lidhur me studimet deficitare, né¢ shkresén drejtuar MARK-ut,
rektori Statovci deklaroi: “Kété vit jané béré pérgatitie pér té hapur
studimet né Farmaci dhe Veterinari né Universitetin e Prishtinés,
prandaj nuk kemi nevojé té kérkojmé vende té lira nga Shqipéria. Pér

B po aty.

' Gazeta Shkéndija, Prishting, mars 1992, f. 5.

"* Drita Halimi Statovci, Njé jeté pér njé universitet, Véllimi I, Prishting, 2000, f. 85;
Gazeta Bujku, 30 shtator 1992.

'® H. Koliqi, Mbijetesa e Universitetit...., f. 65.

' Arkivi Privat Bajram Shatri (mé tej: APBSH), Ministria e Arsimit dhe Shkencés pér
rektorin e UP-s€, daté 21 mars 1996.

vitin e ri shkollor UP kérkon njé numér té vogél vendesh pér studentét
kosovaré né fushat: Pylltari - 5 kuota, Gazetari - 2 kuota, Infermieri - 10
kuota, Teknologji ushqimore - 5 kuota, Tekstil - 3 kuota, pra gjithsej 25
kuota. Regjistrimet jashté listés sé UP-sé jané té karakterit personal » 18

Né kéto rrethana, kur UP kishte krijuar kuadro pér mbulimin e
fushave deficitare, vémendje mé e theksuar iu kushtua ushtrimeve
laboratorike, sidomos né fushén e mjekésisé dhe t&€ shkencave natyrore.
Studenté kosovaré shkonin kohé pas kohe né Tirané pér t’i kryer
ushtrimet laboratorike, t€ shoqéruar nga profesorét e tyre pérkatés.
Komunikimi i drejtpérdrejt€é i kuadrove/studentéve kosovaré me ata
shqiptaré ishte mjaft 1 véshtirésuar pér shkak t€ masave t€ dhunshme
serbe né Kosové. Kuadrot nga universitetet shqiptare nuk mund t€ vinin
né Kosové, prandaj takimi i delegacioneve reciproke zhvilloheshin né
Tetové. Por, kéto vajtje-ardhje kishin edhe koston e rrezikut fizik, sepse
autoritetet serbe kishin mbyllur kufirin me Shqipérin€, respektivisht
shgiptarét e Kosovés nuk lejoheshin té shkonin né Shqipéri, dhe kalimi
béhe; pérmes kufirit magedonas. Né rrethana t€ tilla ¢do vulosje e
pasaportés me vulé kufitare magedonase apo shqiptare shogérohej
automatikisht me gjobitje nga autoritetet serbe, té€ cilat shkonin deri né
masén e dénimit me burg. Kéto masa do té béheshin edhe mé rigoroze
pas vitit 1997 me paraqitjen e Ushtrisé Clirimtare t€ Kosovés, gjé qé béri
pothuaj t& pamundur kalimin kufitar t& shqiptaréve t& Kosovés.'”

Situata e rénduar né Kosové, ku lufta e armatosur ishte béré i
vetmi opsion pér t’iu kundérvéné dhunés s€ shfrenuar serbe béri qé gjaté
vitit akademik 1997/98 t€ vihet né pah nevoja pér specializimin e
kuadrove mjekésore kosovare. Nuk kishte asnjé dilem&, Kosovés i
nevojitej mé& shumé se kurré njé kuadér i1 specializuar mjekésor. N tetor
1997 ministri shqiptar i Arsimit u zotua publikisht gé Qeveria shqiptare
do té ndérmarr nisma t€ reja pér njé mbéshtetje sa mé t€ gjeré pér
Kosovén, sidomos né lehtésimin e kushteve pér studentét kosovaré.*

Deklarata e tillé u pasua me vendimin e daté€s 3 dhjetor 1997
pérmes sé cilés MASH vendosi pér hapjen e 25 kuotave né Fakultetin e
Mjekésisé pér studentét nga trojet jasht€ Shqipéris€. Kuotat pér
specializim u hapén né€ fushat: Kirurgji, Shéndet publik, Pediatri,

'* APBSH, Rektori i UP pér Ministriné e Arsimit e Shkencés, daté 25 mars 1995.

" Intervisté me Salih Magendocin, Bashképunétor profesional pér bashképunim
ndérkombétar dhe protokoll né UP né vitet 1970-1999. Intervistuar nga Avni Rexha,
daté 27 gershor 2018.

0 Gazeta Zéri i popullit, Tirané, 8 tetor 1997.



140 Avni REXHA

Kardiologji, Neurologji, Sémundje infektive, etj. Kéto kuota u hapén né
degét pér t€ cilat kishte nevojé Fakulteti i Mjekésis€ né Prishting. 2

Bashképunimi ndérkombétar i Universitetit té¢ Prishtinés

Pérve¢ Shqipérisé, institucionet arsimore t€ Republikés sé
Kosovés iu drejtuan edhe geverive dhe institucioneve t€ Evropés
Peréndimore. Né ditén kur duhej t€ fillonte mésimi né Kosové,
01.09.1992, ministri kosovar 1 Arsimit kérkoi nga homologu 1 tij austriak
né Vjené, ndihmé e pérkrahje né gjitha fushat e arsimit, sidomos né
mundésiné e shkémbimit t€ kuadrove dhe studentéve universitaré.
Gatishméria e palés austriake pér ta ndihmuar arsimin né Kosové u
shpreh pérmes ofrimit t€ dérgimit né Kosové t€ njé kontingjenti té
materialit shkollor, derisa u la hapur mundésia e organizimit t€ njé
konference ndérkombétare né Prishting né fushén e arsimit.”

Duket se bisedimet me autoritetet austriake kishin gené té
suksesshme. Ky konstatim bazohet né faktin se pérmes njé shkrese té
datés 7 shtator 1992, MARK kérkoi nga kompetentét e arsimit fillor, t&
mesém e universitar shqyrtimin e mundésive pér njé bashképunim
konkret me organet e arsimit dhe t€ kulturés t€ Republikés s& Austrisé.
Pér mé tepér, shkresa kérkonte gé t€ studioheshin format dhe metodat
konkrete pér njé bashképunim té tillg.>

Pérpjekjet pér t€ siguruar bashképunim né Evropén Peréndimore
morén njé hov mé t& theksuar gjaté vizitave dhe takimeve me rektoré,
akademiké e politikané g€ rektori Statovci 1 béri né Austri, Gjermani e
Slloveni né fund t& vitit 1992.%

Rezultat 1 kétyre vizitave dhe takimeve ishte nénshkrimi i
marréveshjes pér bashképunim midis Universitetit t€ Prishtinés dhe
Universitetit “Friderih Schiller” t&€ Jenés, mé 4 dhjetor 1992, pastaj i
marréveshjes me Universitetin Teknik t€ Dresdenit, me Universitetin e
Liré t€ Berlinit, dhe njé marréveshje pértérit€ése me Universitetin e
Lubjanés.”

Nga kéto marréveshje, mé e vlerésuara kishte gené ajo e Jenés.
Né fakt kjo marréveshje shprehte legjitimitetin dhe pranimin e

*! APMB, Dokumente t&é ndryshme si ministér gjaté viteve 1990-1999...

2 Po aty.

= Po aty.

*D. H. Statovci, Njé jeté pér njé universitet, f. 89.

* H. Koligi, Mbijetesa e Universitetit...., f. 62; Bujku, 27 dhjetor 1992, f. 4.

Universitetit t& Prishtinés né qarget akademike euro peréndimore pérmes
bashképunimit dhe kémbimit t€ studentéve. Gjaté njé prononcimi rektori
Statovci kishte theksuar rolin e Universitetit t€ Jenés, si “universiteti i
paré qé celi rrugé qé Universiteti i Prishtinés té hyjé né universitete
tiera, dhe jo vetém gjermane”.*®

Njé tipar tjetér 1 kétyre vizitave ishte kérkesa e rektorit t&
Universitetit t€ Prishtin€s g€ universitetet e cekura mé lart, si ato
gjermane, austriake e sllovene, t€ pranonin pér studime studenté té
Universitetit t€ Prishtinés g€ ishin né vitin e fundit t€ studimeve, si dhe
kandidaté pér specializime.”’

Suksesi 1 vizitave t€ pérshkruara mé lart nuk ndali hovin e rektorit
dhe delegacionit t€ UP-sé né kérkim t€ partneréve tjeré pér bashképunim
ndérkombétar né Evropén Peréndimore. Vullneti pér ngritjen dhe
legjitimimin e Universitetit t€ Prishtin€s tejkalonte edhe sfidat e natyrés
personale. Derisa ndodhej pér njé vizit€ mjekésore né klinikat e Ulmit,
rektori Statovci arriti t€ realizojé njé takim zyrtar me rektorin e
Universitetit t€ Ulmit, dr. W. Pechbold, ku u bisedua pér mundésité dhe
interesat g€ do t’1 sillte bashk&punimi i ndérsjellé midis Universitetit t&
Ulmit dhe atij t€ Prishtin€s. Dy rektorét mé 30 gusht 1993 u pajtuan t€
nénshkruajné dokumentin pér bashképunim t& gjithanshém profesional e
shkencor.”®

Por, drejtuesit e UP-s€ nuk ishin aktoré t€ vetém né pérpjekjet pér
afirmimin ndérkombétar t€ Universitetit t€ Prishtinés né skenén
ndérkombétare. Njé rol me réndési luajtén edhe organizatat studentore té
Universitetit té Prishting€s, sikurse Unioni i Pavarur i1 Studentéve té
Universitetit t€ Prishtinés (UPSUP). UPSUP, né bashképunim me
Forumin e Rinis€ sé Lidhjes Demokratike t&¢ Kosovés, mé 14 shtator
1993 organizoi né€ Prishtin€ tryezén e rinisé, ku morén pjesé pérfagésues
t€ organizatave rinore shqiptare nga trevat e ish-Jugosllavis€. Pér mé
tepér, njé delegacion i Unionit t€ Pavarur t¢ UP-s&€ mori pjesé né
Konferencén II Ballkanike t& Studentéve g€ u mbajt n€ Strugé né maj t&€
vitit 1993.%

Nuk munguan pérpjekjet e UPSUP-it pér t€ krijuar lidhje e
kontakte me organizatat homologe né Evrop&€. UPSUP vuri kontakte dhe
realizoi marréveshje bashképunimi me Unionin e Studentéve t€

*D. H. Statovci, Njé jeté pér njé universitet, f. 89; Bujku, 27 dhjetor 1992, f. 5.

" H. Koligi, Mbijetesa e Universitetit...., f. 63.

¥ Gazeta Bujku, Prishting, 2 shtator 1993, f. 1.

* H. Koligi, Mbijetesa e Universitetit...., f. 54; Gazeta Bujku, Prishting, 5 maj 1994, f. 1.

Universitetit t&€ Tromsit (Norvegji), pastaj me Unionin Ndérkombétar t&
Studentéve t€ Evropés, Amerikés Veriore dhe t€ vendeve t€ zhvilluara.
Njé delegacion i kétij unioni mori pjes€¢ né€ mbledhjen e paré
ndéruniversitare t€ studentéve nga ish-Jugosllavia, t€ mbajtur né
Strasburg (Francé€) mé 14-18 prill 1994. N& Strasburg delegacioni i
studentéve kosovaré organizoi edhe njé ekspozité fotografike me temén
“Dhuna mbi shkollén shqipe” .

Pérpjekjet e drejtuesve t&€ Universitetit t€ Prishtinés pér afirmimin
dhe bashképunim ndérkombétar nuk pushuan edhe né vitet pasuese,
sidomos pas vitit 1994 kur tanimé mésimi népér shkolla-sht€pi pothuaj
ishte ngritur né€ njé shkallé mé t€ larté t€ organizimit. Tani vihej né pah
nevoja e ngritjes akademike t€ kuadrit arsimor, prandaj u zhvilluan
bisedime me krerét e Universitetit t€ Zagrebit lidhur me perfeksionimin e
kuadrit arsimor té¢ UP-s€. Nuk munguan as marréveshjet me universitetet
tjera, né radhé t€ paré me Universitetin e Firencés, derisa e arritura mé e
madhe e Universitetit t€ Prishtinés né drejtim t€ afirmimit dhe
legjitimimit ndérkombétar ishte ftesa q€ iu bé rektorit t&¢ UP-sé pér té
marr pjesé€ né Konferencén e 43-t€ bienale t€ Rektoréve té Universiteteve
t€ Evropés (CRE), me seli n€ Gjenevé, e cila u mbajt né€ Selanik, prej 20-
23 prill 1994. Ky ishte njé rast i pérkryer pér afirmimin e Universitetit t&
Prishtinés, t€ cilin rektori Statovci e shfrytézoi duke biseduar me myjaft
delegacione t& universiteteve evropiane té€ cilat shprehén admirimin pér
géndresén e Universitetit t€ Prishtin€s dhe gatishmériné pér ta ndihmuar
até.”!

Vendosja e kontakteve dhe marréveshjeve me universitetet
shgiptare e evropiane ishte vlerésuar nga rektori Statovci si njé sukses i
madh pér Universitetin e Prishtinés. Né njé prononcim pér mediat
kosovare ai ishte shprehur: “...komunikimi me jashté éshté njé arritur e
madhe pér Universitetin e Prishtinés. Mé duhet té pranoj se duke pasur
parasysh rrethanat e kushtet si punojmé, si dhe rrethimet e brendshme e
1é jashtme si jetojmé, nuk kam pritur qé dalja e Universitetit té jeté kaq e
suksesshme si dhe té béhet kaq shumé brenda késaj kohe. Kontaktet dhe
bashképunimi ka marr rrugé né disa nivele: me institucionet shtetérore,
universitetet ve¢ e veg, me Konferencén e Rektoréve té Universiteteve té
Evropés, me konferencat nacionale té rektoréve, dhe me asociacionet

" H. Koligi, Mbijetesa e Universitetit...., f. 54.
*! Gazeta Bujku, Prishting, 19 prill 1994, f. 1.
** Gazeta Bujku, Prishting, 5 korrik 1994, f. 3.

Pavarésisht kushteve shumé té véshtira pér shkak té kufizimeve té
liris€ sé lévizjes pér pedagogét dhe studentét, Universiteti i Prishtinés
shénoi dhe realizoi disa marréveshje t€ réndésishme me universitetet e
rajonit e mé gjeré. Né vitin 1994 themelohet Konferenca e Universiteteve
Shqiptare, né t& cilén Universiteti i Prishtinés ishte njé nga themeluesit.*
Qéllim 1 kétij asociacioni ishte promovimi i bashképunimit universitar e
ndéruniversitar me universitetet e Shqipéris€, por edhe me até t& Zagrebit
e t& Evropés.

Afirmimi 1 Universitetit t€ Prishtin€s vazhdoi edhe gjaté vitit
1995/96. Rektori i UP-s€, Ejup Statovci mori ftesé nga Universiteti Oulu
nga Finlanda gé t€ merr pjes€é né Konferencén e shtaté vjetore té
Asociacionit Evropian pér Edukim, g€ do t€ mbahej né pranveré té vitit
1996. Né két€ Konferencé do t€ shqyrtohej modernizimi i1 programit t€
edukimit permanent teknik universitar; kontributi pér inovacione
arsimore dhe kérkimore né€ universitete; avancimin e mirékuptimit
arsimor praktik népérmjet Bashkésisé Evropiane, etj.>

Ishte e qarté se afirmimi ndérkombétar ishte njé proces mjaft i
ndérlikuar né€ rrethanat népér t€ cilat kalonte Kosova. Institucionet e
Republikés sé Kosovés nuk njiheshin zyrtarisht nga vendet evropiane apo
botérore, pérve¢ Shqipéris€, prandaj komunikimi me geverité evropiane
ishte né€ korniza t€ komunikimit jozyrtar. Ky fakt véshtirésonte punén e
UP-sé né drejtim t€ lidhjes s€ marréveshjeve ndérkombétare, sidomos kur
ato fillimisht béheshin pérmes kanaleve diplomatike shtetérore. Ky fakt u
potencua nga rektori Statovci, 1 cili gjaté nj€ prononcimi deklaroi se
“...universiteti arriti me shumé véshtirési e shkallé-shkalle té afirmojé e
krijojé marrédhénie me botén e jashtme universitare, me organizata e
shoqgata universitare, me diplomaté e institucione shtetérore, té cilét
shprehén mirékuptim e gjetén rrugé pér ta ndihmuar universitetin toné
pérkundér bllokadave té brendshme e té jashtme. Kontaktet nuk jané véné
né bazé té protokolleve ndérshtetérore e ndéruniversitare, por kéto i béri
universiteti si organ autonom » 3

Tendencat e Universitetit t€ Prishtinés pér bashképunim
ndérkombétar vazhduan edhe gjaté vitit 1998, pavarésisht se situata
politike né Kosové e kishte arritur kulmin e tensionimit si rezultat i
dhunés policore e ushtarake serbe. N& njé shkresé qé i drejtohej MARK-
ut, dat€ 23 néntor 1998, Universiteti 1 Prishtinés njoftonte mbi lidhjen e

33Tempulli i dijes 1970-2012, Universiteti i Prishtin€s, Prishting, 2012, f. 59.
** Gazeta Bota e Re, Prishting, 31 dhjetor 1995, f. 3.
% Gazeta Rilindja, Prishting, 15 shkurt 1995.

bashképunimit me Universitetin e Milanos, Firences dhe Padovés. Né
tekstin e marréveshjes shkruhej se Universiteti 1 Prishtinés dhe ai i
Milanos u pajtuan gé:
- t& organizonin seminare, kurse, takime pune, shkolla verore, dhe
iniciativa tjera t€ ngjashme;
- t& zhvillonin studime dhe bashk&punim né projekte kérkuese;
- t& organizonin kongrese e ligjérata;
- t€ kémbenin materiale mbi punén, revistat dhe dokumentacionin
pedagogjik.™
Kushtet e marréveshjes me Universitetin e Firences parashihnin:
- vizita t&€ ndérsjella t& kuadrit arsimor dhe shkencor, promovimin e
seminareve, kurseve, organizimin e projekteve shkencore;
-  kémbimin e informacioneve dhe publikimeve nga fusha t&
caktuara shkencore;
- kémbimin e studentéve pér studime postdiplomike pér periudha t&
caktuara kohore;
-  kémbimin e studentéve me ¢g€llim t€ ndjekjes s€ Kkurseve,
seminareve, etj.37
Ndérsa marréveshja midis Universitetit t&€ Prishtinés dhe atij t&¢ Padovés
parashihte:
- angazhimin pér bashképunim reciprok né fushén e didaktikés dhe
té hulumtimit;
- kémbimin e informacioneve, dokumentacioneve apo publikimeve
shkencore;
- organizimin e takimeve, seminareve, konferencave, kurseve etj.3 8
Né vigjilje té¢ Luftés né Kosové, né mars 1999, u bé edhe njé
pérpjekje pér lidhjen e njé bashképunimi ndérkombétar midis
Universitetit t€ Prishtinés dhe atij italian La Sapienza, e cila kishte
shprehur vullnetin e bashképunimit me Universitetin e Prishtinés. 39
Fillimi i lufté€s né Kosové ndali veprimtariné arsimore né Kosové,
kurse vullneti pér bashképunim ndérkombétar dhe afirmim té
Universitetit t&€ Prishtinés do t&€ vazhdojé né Kosovén e liré me kthimin e
studentéve dhe pedagogéve né objektet e tyre universitare.
Gjaté viteve 1991-1999 Universiteti i Prishtinés me ndihmén e
institucioneve dhe universiteteve t€ Shqipéris€é me sukses tejkaloi sfidat

36 APBSH, Universiteti i Prishtinés pér Qeveriné e Kosovés, daté 23 néntor 1998.
7 Po aty.
38
Po aty.
» APBSH, Ministria e Arsimit pér rektorin e Universitetit t& Prishtinés, 10 mars 1999.

né rimékémbjen e tij, sigurimin e mjeteve dhe teksteve mésimore, t&é
pérvojave akademike dhe arriti g€ t’i ngrit€ edhe plot€sojé edhe fushat
deficitare g€ 1 mungonin né fillim. N& aspektin ndérkombétar,
Universiteti 1 Prishtinés u njoh nga shtetet dhe universitetet e Evropés
Peréndimore. Diplomat e saj u pranuan dhe studentét kosovaré u
déshmuan t€ suksesshém gjaté studimeve té tyre né Evropé. Universiteti i
Prishtinés dhe sistemi arsimor né Kosové gjaté viteve 1991-1999 u
déshmuan si shtyllé e aspiratave t& popullit shqiptar t&¢ Kosovés pér liri e
pavarési.

SUMMARY

THE EFFORTS TO REACTIVATE THE UNIVERSITY OF
PRISHTINA AND ITS INTERNATIONAL RECOGNITION
DURING THE YEARS 1991-1998

The disintegration of Yugoslavia was characterized by the rise of
Serbian hegemonic tendencies which resulted in the revocation of
Kosovo's autonomy and in the efforts to integrate the province of Kosovo
in Serbia. Since the Albanians refused to obey to the Serbian laws, they
were expelled from all public sectors. The same happened with the
education system. Pupils and students were expelled from schools,
universities, libraries, laboratories, dormitories, etc. In order to oppose
the Serbian hegemonic goals, the Albanians started the organization of
parallel life, respectively created parallel institutions. Thus, they began to
organize the education system in the so-called "home-schools". These
were private premises such as: house rooms, garages, basements, etc.,
which did not have suitable conditions for teaching. The main concern
was the Serbian police violence against the Albanian school, against
students and lecturers. But, Albanians decided not to subjugate to the
Serbian laws that aimed to denationalize them. In this way, starting from
February 1992, the University of Prishtina organized its work.

But the main challenges met by the University were: (1)
reactivation, and (2) international recognition. While the first objective
included recruitment of staff, experiences, textbooks, etc., the second
objective included recognition of University of Prishtina by Western
European institutions or universities. In the accomplishment of the first
objective a considerable support came from Albania. Educational/
university institutions in Albania provided extraordinary assistance with
textbooks, academic experiences and registration of students from
Kosovo in Albania, assistance in covering deficit areas, etc. So, there was
an institutional cooperation from 1992 to 1998, and the most significant

help was the practices and training of medical staff at Albanian
universities at a time when an armed movement had begun in Kosovo
that opposed the unbridled Serbian violence. The second objective, in
addition to recognition of the University of Prishtina in the international
arena, raised the international awareness of the political and social truth
in Kosovo. The efforts of the leaders of the University of Prishtina
resulted in its recognition by famous international universities such as
that of Jenna, Dresden, Berlin, etc. Numerous European universities
accepted students from the University of Prishtina, especially in
advanced studies and specializations. The students who participated in
various European symposia and associations also played a role in the
international affirmation of the University of Prishtina.

It can be said that during the years 1992-1998 the University of
Prishtina successfully accomplished the challenge of reactivation and
international recognition. Studies continued uninterrupted until the
beginning of the war. Student diplomas were recognized in many
countries around the world. The University of Prishtina and the Kosovo
education system during 1991-1999 became the backbone of Kosovo
Albanians' struggle for freedom and independence.

